
20 – Sikhululwe Yiqiniso
20 – Sikhululw

e Yiqiniso

1

1

Singalitholaphi Namhlanje?

2

Kukhona indaba ngensizwa ethile kwelamaGreki, 
eyayifuna ukuthola iqiniso.!
Yaya ekhehleni elalaziwa ngokuhlakanipha kuleyo 
ndawo.!
Yabuza lensizwa:  Baba ohlakaniphile, ngicela 
ungitshele:  Ngingalithola kanjani iqiniso na?  
Ungangiholela kulona?!
Ikhehla lasukuma lahambahamba.  Yalandela insizwa.  
Bahamba emigaqweni yedolobha baqonda ogwini 
lolwandle.  Umuntu omdala waqhubeka ukuhamba 
esengena emanzini.  Kuthe lapho sebengene bafika 
okhalweni emanzini, ikhehla latshela lensizwa ukuba 
ibeke izandla zayo ekhanda.  Kusenjalo, ikhehla 
lacwilisa insizwa emanzini.  Izikhathi ezintathu 
lensizwa yavuka izama ukuhosha umoya.  Izikhathi 
ezintathu ikhehla layicwilisa futhi.  Ngokwesithathu, 
insizwa yase imemeza ithi:  Ebengikufuna-nje yiqiniso 
kuphela!  Ikhehla elihlakaniphile laphendula lathi:  
Uma ungalangazelela iqiniso njengoba bewulangazelela 
umoya wokuphefumula, uzolithola.!
UNkulunkulu akasigodlelanga iqiniso.  UJeremiya 
umprofethi uthi:

3

Jeremiya 29:13.!
Niyakungifuna, ningifumane, lapho ningifunisisa 
ngenhliziyo yenu yonke.  Jeremiya 29:13.!
Kodwa abanye abantu bafuna ezindaweni okungezona.

4

Kuthiwa sonke sizalwa kukhona ukulangazelela 
uNkulunkulu ngaphakathi kwethu.!
Kubonakala ukuthi sizalwa silangazelela okuthile 
esingenakho.!
Kukhona okuthile esingakwazi nokukuchaza, 
esikufunayo - kodwa yinto esiyidingayo!

Bese kuthi ngenxa yesizungu, sizibone sesiqhuba 
isikhathi ngokufuna udumo, ingcebo, izidakamizwa, 
uphuzo oludakisayo, nokungcebeleka kokuzijabulisa.  
Kepha lokhu uma sesikuzuzile, kusanelisa 
okwesikhashana nje. 

6

Kungekudala, uzofikelwa yisikhathi lapho bungafiki 
ubuthongo, umbuzo womprofethi wasendulo 
uyonkenteza uthi:

7

Isaya 55:2.!
Niyichithelani imali kukho okungesiso isinkwa, 
nenzuzo yenu kukho okunganelisiyo na?  Isaya 55:2.!
UJesu wayazi ukuthi “izinto” zanelisa isikhashana 
kuphela.

8

Luka 12:15.!
Wathi:  Ukuphila komuntu akumi ngobuningi 
bempahla yakhe.!
Luka 12:15.

9

Abantu namuhla bayayizwa inswelo yokuthile 
okungekho ngaphakathi kwabo.!
Akuyona into entsha lena.

10

Selokhu umuntu wakhetha ukuzihambela eyakhe 
indlela ensimini yase Edeni, ubelokhu ekuzwa ukoma 
emphefumulweni okungeneliswa uNkulunkulu 
kuphela.

11

UNkulunkulu wavumela abantwana bakaIsrayeli 
ekuhambeni kwabo ehlane ukuba bafikelwe yindlala 
ukuze bazi ukuthi bayamdinga.!
UNkulunkulu wakhuluma kumaIsrayeli ngoMose ethi:



20 – Sikhululwe Yiqiniso
20 – Sikhululw

e Yiqiniso

3

12

Duteronomi 8:3!
Wakuthobisa-ke, wakulambisa

13

ukuba akwazise ukuthi umuntu akaphili ngesinkwa 
sodwa;

14

kepha ngakho konke okuphuma emlonyeni kaJehova!
Duteronomi 8:3.

15

Ngokusobala uNkulunkulu uyavuma sifikelwe 
ukulamba ngaphakathi nokungaphumuli, ukuze 
simfune uNkulunkulu kube uYena osuthisa 
ukulangazelela kwethu.

16

Namuhla sibona umdlandla wezinhlobo ezehlukene 
zenkolo.!
Njengoba kukhulunywa kangaka ukuba inkolo 
ihlangane nemizamo yokudiliza izindonga 
ezehlukanisa ngokwamahlelo, kukhona ukufunda 
nomcabango othile mayelana namahlelo ngamahlelo.

17

Amabandla amasha ayaqhibuka ngokushesha 
emhlabeni wonke.  !
Yilelo nalelo lithi linesigijimi esikhethekile seqiniso 
likaNkulunkulu abalilethe ebantwini emhlabeni.!
Kodwa uma kubhekwa lokho abakushoyo, kuba sobala 
ukuthi akubona bonke abaqinisile kwabakushoyo.

18

Bonke bathi iBhayibheli liyisisekelo sokukholwa 
kwabo, kodwa izimfundiso zabo ziyashayisana.

19

Umuntu ofuna iqiniso ngempela angakwazi kanjani 
ukwehlukanisa phakathi kwazo zonke lezinkolo ukuze 
azi okuyiqiniso na?  !
Ngabe uNkulunkulu unaso yini isixuku esithile 
phakathi kwazo zonke izinkolo, asithatha ngokuthi 
yilona bandla lakhe namuhla na?!
Vele!  UPawulu wathi:

20

Efesu 4:4!
Munye umzimba, munye uMoya, njengalokho 
nabizelwa ethembeni linye lokubizwa kwenu;

21

Yinye iNkosi, yinye inkolo, munye umbhabhadiso.

22

...Munye uNkulunkulu, uYise wabo bonke.!
KwabaseEfesu 4:4 - 6.

23

1 Thimothewu 3:15!
UPawulu wabhalela umhlobo wakhe osemusha, 
uThimothewu, wathi:  Ngibhala khona uyokwazi 
ukuthi kumelwe ukuba abantu bahambe kanjani 
endlini kaNkulunkulu,

24

eyibandla likaNkulunkulu ophilayo, insika nesisekelo 
seqiniso.!
1 Thimothewu 3:15.!
UPawulu usho ngokusobala ukuthi ibandla 
likaNkulunkulu namuhla liyinsika nesisekelo seqiniso, 
kodwa sithola kanjani ukuthi yiliphi ibandla 
elineqiniso na?

25

Kukhona amahlelo amaningi kangaka namuhla, 
ukushayisana kwemibono okungaka, ukudideka 
okungaka kwezenkolo.



20 – Sikhululwe Yiqiniso
20 – Sikhululw

e Yiqiniso

5

26

Zihlobo, ngokwemiBhalo, uJesu akazange ahlose ukuba 
kube khona isiphithiphithi nezinkonzo eziningi 
kangaka.!
Ngaphambi-nje kokubethelwa kwaKhe, uJesu 
wathandaza wathi:

27

Johane 17:21!
Ukuba bonke babemunye, njengalokhu Wena Baba 
ukiMi, naMi ngikuWe;

28

ukuba nabo babe kithina, ukuze izwe likholwe ukuthi 
Wena ungithumile.!
Johane 17:21.!
UJesu wayefuna izwe likwazi ukubona abalandeli 
baKhe ngokuthi babemunye futhi bethandana.!
UKristu wayengafuni kube khona ukwehlukana 
ebandleni laKhe.

29

1 KwabaseKorinte 12:25!
Empeleni uPawulu  wabhala wathi:  Ukuze kungabikho 
ukwahlukana emzimbeni.!
1 KwabaseKorinte 12:25.

30

Kodwa uPawulu wathi kuyovela ukuhlubuka okuyofika 
nokwehlukana!

31

Izenzo 20:28 - 30!
Sifunda lokhu:  Ziqapheleni nina nomhlambi wonke 
anibeke kuwo uMoya oNgcwele ukuba nibe 
ngababonisi bokwalusa ibandla likaNkulunkulu...

32

Mina ngiyazi ukuthi emva kokumuka kwami 
kuzakungena kini izimpisi ezihahayo zingawuhawukeli 
umhlambi.

33

Naphakathi kwenu kuzakuvuka amadoda akhuluma 
okudukisayo,

34

ahunge abafundi ukubalandela.!
Izenzo 20:28 - 30.

35

Uma siphenya amakhasi omlando webandla, sithola 
ukuthi yikho khona lokhu okwenzeka.!
Kwavela abafundisi bamanga, abanye abantu bamukela 
izimfundiso zabo, bashiya ibandla.!
Abanye basala bedidekile.  Kancane kancane kwaba 
khona ukudeda esifundisweni sika Jesu.!
Kodwa phezu kwakho konke uNkulunkulu ulokhu 
enebandla elethembekile kuYe.

36

Kodwa abanye abantu bathi:  Kungathatha impilo 
yomuntu yonke ukuzama ukuhlola izimfundiso zawo 
wonke amabandla ngenjongo yokuthola ukuthi yiliphi 
elikaNkulunkulu leqiniso.!
Ikhona indlela elula.!
Indlela kaNkulunkulu!

37

Izikhulu zikaHulumeni zisitshela ukuthi kulula 
ukwehlukanisa phakathi kwemali yangempela 
neyomgunyathi.!
Niyabona, bafundisisa ngokugcwele ngezimpawu 
zemali yangempela.

38

Bayalwazi uhlobo lwephepha, umbala ka-inki, 
imifanekiso kanye nokulandelana kwezinombolo 
zemali yangempela.!
(Chaza imali yezwe lakini)!
Uma bebuka imali, ngokushesha bayakwazi 
ukuyiqhathanisa nenye.!
Uma isilela ngophawu olulodwa-nje, bayazi ukuthi 
eyomgunyathi.

39

Kunjalo nangeqiniso.

40

Akudingeki ukuba sihlole izimfundiso zamahlelo onke 
uma sazi izimpawu zebandla leqiniso likaNkulunkulu 
njengoba sizithola eBhayibhelini.!
UNkulunkulu akayekelanga ukuthi siqagele ukuthi 
yiliphi okuyilona-lona, ngoba usinikile amaqiniso 
ezwini laKhe:

41

Amosi 3:7.!
Ngokuba iNkosi uJehova ayenzi lutho ingayambulanga 
imfihlakalo yayo ezincekwini zayo abaprofethi.!
Amosi 3:7.

42

Incwadi yeSambulo iyiziprofetho zonke zeBhayibheli 
ngokufingqiwe.  Ipha abantu ukulunguza kulokho 
okuzayo ezinsukwini zokugcina.!
Lapha kwembulwe ukuhlubuka nesiphithiphithi 
kwezenkolo esikhona ezinsukwini zokugcina 
zalomhlaba.!
Isambulo siprofetha ngempikiswano ekhona phakathi 
kwebandla likaKristu kanye noSathane.!
Isahluko 12 sisinika isithombe somlando webandla 
kusukela esikhathini sikaKristu kuze kube sekupheleni 
komhlaba:

43

Isambulo 12:1, 2!
Kwaba khona ezulwini isibonakaliso esikhulu;  
owesifazane embethe ilanga, 

44

nenyanga iphansi kwezinyawo zakhe, nasekhanda 
lakhe kukhona umqhele wezinkanyezi eziyishumi 
nambili.

45

Ekhulelwe wakhala, enemihelo esikwa ngubuhlungu 
bokubeletha.!
Isambulo 12:1, 2.

46

Lapha uNkulunkulu ubonisa owesifazane embethe 
ezimhlophe, futhi embethe nelanga, emi phezu 
kwenyanga, enomqhele onezinkanyezi eziyishumi 
nambili ekhanda.!
Kusho ukuthini konke lokhu na?!
Ngokwesiprofetho seBhayibheli, owesifazane oqotho, 
umele abantu bakaNkulunkulu - ibandla laKhe.!
Umprofethi uJeremiya wabhala wathi:

47

Jeremiya 6:2!
ndodakazi yaseSiyoni etotosiweyo nethambileyo!
Jeremiya 6:2!
Ngubani iSiyoni na?  Ekhuluma ngoIsaya, 
uNkulunkulu wathi:  

48

Isaya 51:16.!
...Ngithi kulo iSiyoni:  Wena uyisizwe saMi.!
Isaya 51:16.!
Uma sixhumanisa lezindimana zombili, sithola ukuthi 
uNkulunkulu wasebenzisa owesifazane oqotho 
njengomfanekiso webandla laKhe.!
Umpostoli uPawulu usebenzisa yona lenkulumo 
ukuchaza ibandla laseKorinte.

49

2 KwabaseKorinte 11:2.!
Ngokuba nganendisela endodeni eyodwa ukuba 
nginiyise kuKristu niyintombi emhlophe.!
2 KwabaseKorinte 11:2.

50

Isambulo 17:3!
Nokho uJohane wabuye watshengiswa omunywe 
owesifazane, lowo amchaza kwiSambulo 17:3!
Ngabona owesifazane ekhwele isilo esobomvu, 
sigcwele amagama enhlamba, 

51

Lona wesifazane wayembethe okububende 
nokubomvu, evunule ngegolide nangamatshe anenani 
nangamaparele,

52

ephethe isitsha segolide ngesandla sakhe sigcwele 
amanyala nokungcolileyo kobufebe bakhe.

53

Nasebusweni bakhe kulotshiwe igama eliyimfihlakalo 
lokuthi:

54

IBABILONI ELIKHULU, UNINA WEZIFEBE 
NOWAMANYALA OMHLABA.!
Isambulo 17:3 - 5.

55

Lemifanekiso esetshenziswa lapha ikhomba 
owesifazane ongenasimilo - ibandla lamanga.  Ibandla 
eliwile alethembekanga kuKristu, lixube iqiniso 
leBhayibheli namanga namasiko.!
UJakobe wasebenzisa inkulumo efanayo ukuchaza labo 
abashiya imfundiso kaNkulunkulu bazihlanganise 
nezwe:

56

Jakobe 4:4.!
Ziphingi, anazi yini ukuthi ukuthanda izwe 
kungubutha kuNkulunkulu na?!
Jakobe 4:4.

57

Owesifazane owile umele ibandla lamanga, kanti 
owesifazane oqotho, umele ibandla elimsulwa.!
Ake siphinde sibheke isiprofetho sowesifazane oqotho.!
Owesifazane oqotho = Ibandla elimsulwa!
Owesifazane ongcolile = Ibandla lamanga

58

Isambulo 12:2, 4!
Ekhulelwe wakhala, enemihelo esikwa ngubuhlungu 
bokubeletha

59

Nodrako wema phambi kowesifazane obezakubeletha,  

60

ukuze kuthi nxa esebelethile, ashwabadele umntwana 
wakhe.!
Isambulo 12, 2, 4.!
Ngubani lodrako owayemi phambi kowesifazane efuna 
ukushwabadela umntwana owayezokuzalwa na?

61

Isambulo 12:7 - 9!
Kwase kuba khona ukulwa ezulwini;  uMikayeli 
nezingelosi zaKhe balwa nodrako;  nodrako walwa 
enezingelosi zakhe

62

Kepha kabaze banqoba, nendawo yabo kayabe 
isafunyanwa ezulwini.

63

Wayesephonswa phansi udrako omkhulu, inyoka 
endala ethiwa uMhlebi noSathane, odukisa izwe lonke;

64

waphonswa phansi emhlabeni, nezingelosi zakhe 
zaphonswa kanye naye.!
Isambulo 12:7 - 9.

65

Isambulo 12:5!
Isambulo sichaza nomntwana:  Wabeletha umntwana 
wesilisa ozakubusa izizwe zonke ngentonga yensimbi.

66

Nomntanakhe wahlwithelwa kuNkulunkulu 
nasesihlalweni saKhe sobukhosi.!
Isambulo 12:5.

67

Munye kuphela umntwana emlandweni womhlaba 
owayezo “busa zonke izizwe ngentonga yensimbi” futhi 
“ahlwithelwe kuNkulunkulu nasesihlalweni saKhe 
sobukhosi,” lowo kwakunguJesu.!
Sisakhuluma ngokubuya kukaKristu,

68

Isambulo 19:15!
UJohane wathi:  Emlonyeni wakhe kwaphuma inkemba 
ebukhali, ukuze ashaye izizwe ngayo.

69

Yena uyakubusa ngentonga yensimbi...!
Isambulo 19:15.!
UPawulu uyasitshela ukuthi uJesu wahlwithelwa 
kanjani esihlalweni sobukhosi sikaNkulunkulu.

70

KwabaseEfesu 1:20.!
Emvusa kwabafileyo, wamhlalisa ngakwesokunene 
sakhe ezulwini.!
KwabaseEfesu 1:20.

71

Impi eyaqala ezulwini yadlulela kulomhlaba.!
Esebenza ngeRoma eyayingakakholwa, uSathane 
wazama ukubulala uJesu masinyane ngemuva 
kokuzalwa kwaKhe.!
UHerodi, umbusi waseRoma, wayala ukuba bonke 
abantwana babafana abaminyaka emibili kwehle, 
mababulawe, kodwa ingelosi yaxwayisa uMariya 
noJosefa ukuba babaleke noJesu baye eGibhithe.

72

USathane wayelinga uJesu sonke isikhathi uJesu enza 
umsebenzi waKhe, enethemba lokuthi uzokhinyabeza 
icebo likaNkulunkulu lokusindisa lomhlaba owile.  
Umzimba kaJesu walenga esiphambanweni, uSathane 
wacabanga ukuthi useyinqobile impi.!
Kodwa ithuna elingenamuntu phakathi likhomba 
ukunqotshwa kukaSathane okuphelele.

73

UKristu wavuka, wenyukela esihlalweni sobukhosi 
sikaYise.  Isiprofetho sashaya khona njengoba 
kwakushiwo!!
Esehlulekile emizamweni yakhe yokubulala uJesu, 
uSathane wathukuthelela owesifazane,  ibandla 
lobuKristu, phela.

74

Bonke abafundi bakaKrisu bafela inkolo yabo, 
ngaphandle koyedwa.!
Uma ufuna ukuzwisa umzali ubuhlungu, iyiphi indlela 
engakwenza kakhulu lokho na?!
Ukulimaza abantwana bakhe.!
USathane wayengasakwazi ukuthinta uJesu.!
UJesu wayesesezulwini.!
Ngakhoke wahlasela abalandeli bakaJesu kabuhlungu.

75

Umpostoli uPawulu naye wanqunywa ikhanda 
ngaphandle kwezindonga zomuzi waseRoma.!
AmaKristu ahlukunyezwa, aphonswa emajele, 
amaningi anisela imbewu yevangeli ngegazi lawo.

76

Besaphila abafundi, ibandla lamela iqiniso 
ngokwethembeka.!
Ngemuva kokufa kwabafundi, ngokuhamba 
kweminyaka, amanye amaKristu axuba inkolo, 
izimfundiso zamanga zangena ebandleni.

77

Ekuyeleni ngase kupheleni kwekhulu lokuqala 
leminyaka ezelwe uJesu, amabandla amaningi athatha 
isimo esisha;

78

kwathi ngokufa kwabafundi,  kwaphela nobumsulwa 
bezimfundiso.!
- Ecclesiastical Research, ikhasi 51.

79

Ngesikhathi sekhulu lesine leminyaka (4th century), 
inkosi uConstantine wazama ukugcina umbuso 
waseRoma uhlangene ngokuthi ahlanganise abahedeni 
namaKristu, kube yinkolo eyodwa.!
Umphumela kwaba ukuthi ubuKristu kwaba nedumela 
elikhulu.  Abahedeni babhabhadiswa ebandleni, beza 
nezinkolelo zabo eziningi baqhubeka nazo.!
Ngokwamukela lezimfundiso, ibandla, lalahlekelwa 
umbono womgomo walo. 

80

Esinye isazi somlando sathi:  AmaKristu amasha 
kwakuseyilabaya bahedeni bakudala ngokwezenzo 
nokucabanga kwawo..Ukungena kwalabantu 
emabandleni akucimanga ubuhedeni.

81

Kunalokho, izinqwaba zabahedeni ababhabhadisiwe 
zenza ukuba ubuhedeni balulaze ubuqotho bobuKristu, 
baze baphelelwa amandla abo.!
- Centuries of Christianity:  A Concise History, ikhasi 58.

82

Nokho, ngalesikhathi amaKristu amaningi ayesehlezi 
ethembekile eqinisweni likaNkulunkulu, ahlupheka 
ngezinguquko ezasezingene ebandleni.!
Awavumanga ukuxuba, kanjalo abaningi 
bahlukunyezwa ngenxa yalokho.!
Kungekudala, amakhosi aseRoma akhipha imithetho 
ethi kuyicala elihamba nesigwebo sokufa ukwenqaba 
imikhuba emisha yebandla elibambisene nombuso.

83

lsambulo 12:13.!
Eboniswa konke lokhu, uJohane wabhala 
wathi:...Udrako wazingela owesifazane owayezale 
umntwana wesilisa.!
lsambulo 12:13.!
Kwenzekani-ke kowesifazane?

84

Isambulo 12:6!
...Owesifazane wase ebalekela ehlane, lapho enendawo 
ayilungiselwe nguNkulunkulu,

85

ukuba bamondle izinsuku eziyinkulungwane 
namakhulu amabili namashumi ayisithupha.!
Isambulo 12:6.!
Qaphela ukuthi uNkulunkulu wasembula isikhathi 
sokuhlushwa  kwabantu baKhe:  iminyaka engu 1 260.!
Sesibonile ukuthi ngokwesiprofetho usuku lumele 
unyaka.

86

Hezekeli 4:6.!
...Yilolo nalolosuku lube ngumnyaka.!
Hezekeli 4:6.

87

Kanjaloke ukucindezelwa kwabantwana 
bakaNkulunkulu abathembekile, kwakuzoqhubeka 
iminyaka engu 1 260 njengokuprofetha kweSambulo.

88

Umlando uyafakaza ngalesiprofetho.!
Inkosi yaseRoma, uJustinian, wayala umkhuzi 
wamabutho uBelisarius ukuba abhubhise imibuso yama 
Arian emibili eyayisasele iphikisana neRoma.

89

Eyokugcina kulamakhosi yachithwa ngo A.D. 538, 
kanjalo uJustinian wabeka uBishobhi waseRoma ukuba 
abe inhloko yebandla nomjezisi wamambuka.!
Kwaba ukuqala kombuso wokungabekezeleli labo 
okuthiwa amambuka.

90

AmaKristu athembekile, akade egcine iqiniso njengoba 
linjalo ezwini likaNkulunkulu, athola ukuthi 
okuyiyona ndlela yokulondoloza ukukholwa kwawo 
ukuba abaleke ashiye amakhaya, njengoba iSambulo 
sasishilo.!
Owesifazane wabalekela ehlane.

91

AmaWaldenses, Albigenses kanye namanye amaKristu 
athembekile abalekela ezintabeni zeAlps, enyakatho 
nelamaNtaliyane kanye naseningizimu neFrans, 
amaHuguenots achitheka lonke elaseFrans.  Bahlala 
emathafeni asendle, emigedeni nasezintabeni 
eziphakeme.!
Babezingelwa sengathi bayizigebengu, kanti abaningi 
kubona babulawa.!
Icala labo?  Abavumanga ukulahla izimfundiso 
zikaJesu.

92

Izigidi zamaKristu zakhetha ukufa kunokuba zixube 
inkolo yazo.!
Abanye ababhali bomlando balinganisa ukuthi 
amaKristu abulawa angaba yizigidi ezingu 50.!
Abaningi kulabo abafa, babebulawa ngabanye 
ababezibiza ngokuthi bangamaKristu ayecabanga 
ukuthi enza intando kaNkulunkulu!

93

Iqiniso likaNkulunkulu lagcina linqobile.!
IBhayibheli laguqulelwa olimini lwabantu, kwathi 
ngokwenziwa komshini wokugaya izincwadi, 
lasakazwa kuwo wonke umhlaba.!
Iqiniso likaNkulunkulu lalingeke lisafihleka manje.  
Lalizokuba sobala!

94

Abavuseleli abanesibindi balishumayela izwi 
linkaNkulunkulu ngamandla.  Abanye abafana no Huss 
noJerome, bashiswa bezwa.

95

Abanye, njengoLuther, uWycliffe, noTyndale, 
bazingelwa bahlukunyezwa.

96

Nokho-ke, kuthe ngokutholakala kwezwe laseMelika, 
kwatholakala nenkululeko entsha nendawo 
yokuphephela kwamakholwa akade ehlushwa 
kwelaseYurophu.

97

Kulelozwe elalisandu kuzalwa, kwabekwa isisekelo 
senkululeko kwezombuso nakwezenkolo.

98

Iminyaka yokuxuba inkolo kanye neyokuhlukumeza 
eyayishiwo yiSambulo 12, yaze yafika esiphelweni ngo 
1798.!
Yaphela mhla uNapholiyoni ethumela umkhuzi wempi 
yakhe uBerthier ukuba athumbe uPhapha - lokhu 
kwenzeka eminyakeni engu 1260 kwaqala ukuhlushwa 
kwamaKristu ngo 538.

99

Kwathi uma lesikhathi sesiprofetho sifika esiphelweni, 
uNkulunkulu wayenaso isixuku samakholwa 
athembekile, abambelela eBhayibhelini nezimfundiso 
zalo.!
Isiprofetho sathi uSathane uzothukuthelela ibandla 
likaNkulunkulu elisele ngemuva kwalesikhathi:

100

Isambulo 12:17!
Udrako wamthukuthelela owesifazane, wamuka, 
wayokulwa nabaseleyo benzalo yakhe,

101

labo abagcina imiyalo kaNkulunkulu nabanobufakazi 
bukaJesu.!
Isambulo 12:17

102

Insali, yinxenye yokugcina yendwangu esalayo 
endwangwini enkulu.!
Kanjalo, “insali” yebandla likaNkulunkulu yinxenye 
yokugcina yebandla - ibandla eliphila ekupheleni 
kwesikhathi ngaphambi kokufika kukaJesu 
kulomhlaba futhi.

103

Uma siyihumusha ngenye indlela lendimana, 
ingafundeka kanje:!
USathane wathukuthela...walwa nebandla eliphila 
ezinsukwini zokugcina.!
USathane uthukuthele ngoba abantwana 
bakaNkulunkulu basalandela iqiniso likaNkulunkulu 
kulezinsuku zokugcina.

104

UJohane uchaza izimpawu ezimbili elingabonwa ngazo 
lelibandla lesezinsukwini zokugcina:!
 Udrako wamthukuthelela owesifazane, wamuka, 
wayokulwa nabaseleyo benzalo yakhe,

105

labo abagcina imiyalo kaNkulunkulu nabanobufakazi 
bukaJesu.

106

Ukuba nobufakazi bukaJesu.

107

Kanti akuwona wonke yini amabandla afundisa ukuthi 
amaKristu mawathobele imiyalo kaNkulunkulu na?!
Akunjalo!  Izinkonzo eziningi namuhla zifundisa 
amalungu azo ngezindlela ezehlukene, ukuba angalaleli 
okushiwo uNkulunkulu.!
Isibonelo:  amanye amabandla afundisa ukuthi 
makukhothamelwe izithombe.!
Amanye akushaya indiva ubungcwele begama 
likaNkulunkulu.

108

Futhi amabandla amaningi alahlekelwa yisikhumbuzo 
sendalo ngokuchazwe umyalo wesine.!
Khumbula usuku lweSabatha ulungcwelise.

109

Izinsuku eziyisithupha uyakusebenza, uwenze wonke 
umsebenzi wakho;

110

Kepha usuku lwesikhombisa luyiSabatha likaJehova 
uNkulunkulu wakho...!
Eksodusi 20:8 - 10.

111

(Isambulo 12:17)!
Insali kaNkulunkulu, noma ibandla lasezinsukwini 
zokugcina, lalingezukugcina imiyalo kaNkulunkulu 
kuphela,!
kodwa isiprofetho siphinde sithi liyokuba nobufakazi 
buka Jesu (Isambulo 12:17)

112

Isambulo 19:10 sithi:  Ubufakazi bukaJesu bungumoya 
wokuprofetha.

113

Ibandla likaNkulunkulu ezinsukwini zokugcina 
liyokuba nezipho zikaMoya, okubandakanya nomoya 
wokuprofetha.!
Sizofunda kabanzi ngalesisipho esikhethekile ngesinye 
isikhathi.!
UNkulunkulu usinika nezinye izimpawu ukusisiza 
ukubona ibandla laKhe lasekupheleni kwesikhathi.!
Abantu baKhe bazobe bexakekile ngomsebenzi 
wokwazisa umhlaba ngevangeli, ngoba uJesu 
walithuma ibandla laKhe wathi:

114

Mathewu 28:19, 20!
Ngalokho hambani nenze izizwe zonke abafundi,

115

nibabhabhadise egameni likaYise neleNdodana 
nelikaMoya oNgcwele,

116

nibafundise ukugcina konke enginiyale ngakho;  mina 
nginani 

117

izinsuku zonke kuze kube sekupheleni kwezwe. 
Ameni.!
Mathewu 28:19, 20.

118

Umyalo wokushumayela ivangeli emhlabeni wonke 
ufanekiswe kuSambulo 14, ngezingelosi ezintathu 
ezindiza emkhathini.!
Isigaba sokuqala salesigijimi esinxa-ntathu, sigcizelela 
amaqiniso amabili amakhulu okufanele kwabelwane 
ngawo nabo bonke abantu:

119

Isambulo 14:6, 7!
Ngase ngibona enye ingelosi indiza emkhathini,

120

inevangeli eliphakade ilishumayele kwabahlezi 
emhlabeni -

121

nakuzo zonke izizwe, nemindeni, nezilimi -

122

isho ngezwi elikhulu, ithi:  Mesabeni uNkulunkulu 
nimnike inkazimulo, ngokuba ihora lokwahlulela 
kwaKhe selifikile;

123

nikhuleke kuye owenza izulu nomhlaba nolwandle 
nemithombo yamanzi.!
Isambulo 14:6, 7.

124

Lesi yisexwayiso kulabo abaphila emahoreni okugcina 
omhlaba ukuba bakhumbule ukuthi usuku 
lokwahlulela lufikile.!
Futhi yisikhumbuzo samandla kaNkulunkulu okudala - 
iSabatha losuku lwesikhombisa.!
Isigaba sesibili salesiprofetho esinxa-ntathu sitholakala 
endimaneni 8:

125

Isambulo 14:8!
Yayisilandela enye ingelosi, ithi:  Liwile, liwile 
iBabiloni elikhulu

126

eliphuzise izizwe zonke iwayini lolaka lobufebe balo.!
Isambulo 14:8!
Lesigijimi sibiza abantu bakaNkulunkulu ukuba 
bazehlukanise nesiphithiphithi esikhona kwezenkolo.!
Izingqondo zabo mazidonselwe kulokuhlubuka 
okukhona kwezenkolo namuhla.!
Isixwayiso sokugcina nesishubile, sitholakala esigabeni 
sesithathu salesiprofetho:

127

Isambulo 14:9, 10!
Yalandela enye ingelosi yesithathu, ithi ngezwi 
elikhulu:

128

Uma kukhona okhuleka kuso isilo nomfanekiso waso, 
elwamukela futhi uphawu ebunzini lakhe noma 
esandleni sakhe,

129

naye uyakuliphuza iwayini lolaka lukaNkulunkulu ...!
Isambulo 14:9, 10.

130

Umhlaba kudingeka uxwayisiwe ngokukhonza isilo 
nomfanekiso waso, noma ukwamukela uphawu lwaso.

131

Johane 10:16!
UJesu wathi:  Nezinye izimvu nginazo ezingesizo 
ezalesisibaya, nalezo ngemelwe ukuziletha,

132

ziyakuzwa izwi lami, kube mhlambi munye, nomalusi 
munye.!
Johane 10:16.

133

UNkulunkulu unabalandeli abathembekile 
nakwamanye amabandla, kodwa kuzofika isikhathi 
lapho kuyokuba khona umhlambi    owodwa weqiniso 
noma ibandla leqiniso.!
UJesu wathi izimvu zaKhe ziyobizwa ziphume 
kulemihlambi eminye engalandelanga izimfundiso 
zezwi likaNkulunkulu ngokucophelela.

134

Isambulo 18:4!
UJohane umambuli wasiprofetha kanje leso sikhathi: 
Ngase ngizwa elinye izwi livela ezulwini lithi:phumani 
kulo, bantu baMi,

135

ukuze ningahlanganyeli nazo izono zalo, nokuba 
ningamukeli okwezinhlupho zalo.!
Isambulo 18:4.!
Abalandeli bakaNkulunkulu abathembekile bazobizwa 
baphume esiphithiphithini esikhona kwezenkolo 
kulezinsuku zokugcina.!
Kuzodingeka niqaphele indlela iBhayibheli elibachaza 
ngayo abantu abazobizwa baphume kulesiphithiphithi 
sakwezenkolo esizokuba khona masinyane ngaphambi 
kokubuya kukaJesu.

136

Isambulo 14:12, 14!
Nakhu ukubekezela kwabangcwele abagcina imiyalo 
kaNkulunkulu nokukholwa nguJesu...

137

Ngase ngibona;  bheka, nanto ifu elimhlophe, naphezu 
kwefu kuhlezi ofana neNdodana yoMuntu,

138

enomqhele wegolide ekhanda laKhe nasesandleni 
saKhe enesikela elibukhali.!
Isambulo 14:12, 14.

139

Ake sizibukeze ngokushesha lezimpawu ezichaza 
ibandla likaNkulunkulu lase zinsukwini zokugcina, 
njengoba zinikezwa yiBhayibheli:

140

Ibandla likaNkulunkulu lensali lalizovela emva 
kokuhlushwa okukhulu okwakhawuka ngo 1798

141

Bayokuba nokukholwa nguJesu, okuyobaholela 
ekuthini bagcine yonke imiyalo kaNkulunkulu.



20 – Sikhululwe Yiqiniso
20 – Sikhululw

e Yiqiniso

23

142

Bayomemezela izixwayiso ezikhethekile zeSambulo 
kuwo wonke umhlaba ukuze abantu bazilungisele 
ukubuya kukaJesu.

143

Bayokuba nezipho zikaMoya, ezihlanganisa nesipho 
sokuprofetha.

144

Kungabonakala sengathi onke amabandla ayafana,

145

kodwa uma ufunda indlela uNkulunkulu achaza ngayo 
labo abahamba ngokwezwi laKhe elingcwele, kulula 
ukubona lawo angenazo izimpawu zeBhayibheli.!
Mhlawumbe uke wafunisisa, uzama ukuthola phakathi 
kwesiphithiphithi esikhona kwezenkolo, ufuna ibandla 
likaNkulunkulu lensali.!
Ngikholwa ukuthi linye kuphela ibandla leqiniso.  
Yibandla elikholwa yiBhayibheli, eligxile kuKristu, 
eligcina iSabatha, elisemhlabeni wonke lilindele 
ukubuya kukaKristu.!
Kungakho-nje ngingumSeventh-day Adventist.!
Ngikholwa ukuthi lelibandla linazo zonke lezimpawu.

146

Futhi, njengoba sesifunde lesiprofetho esimangalisayo, 
ningabona kalula ukuthi uNkulunkulu unesigijimi 
esikhethekile, nabantu abakhethekile abazohambisa 
leso sigijimi emhlabeni wonke.!
Kodwa akwanele ukwazi lamaqiniso eBhayibheli.

147

Ukuze ube nokuthula nenjabulo evela ngokuhamba 
noJesu Kristu, kuyadingeka futhi ukuba usukume 
ulandele iqiniso njengoba lambuliwe ezwini 
likaNkulunkulu.  UJesu wathi:

148

Johane 13:17.!
Uma nazi lokho, nibusisiwe uma nikwenza.!
Johane 13:17.

149

UNkulunkulu ukumema ukuba wenze isinqumo 
esibalulekile empilweni yakho.!
Uyakholwa yini ukuthi ulizwile izwi likaNkulunkulu 
lishunyayelwa kulezimvuselelo?!
Uyakholwa ukuthi ulizwile iqiniso likaNkulunkulu 
lishunyayelwa?!
Uyakholwa ukuthi uMoya oyiNgcwele uthinte inhliziyo 
yakho kulezimvuselelo?!
Uma sizwa izwi likaNkulunkulu, uma silalela iqiniso 
laKhe, uMoya oyiNgcwele uyasithinta ukuba senze 
izinqumo.!
Manje yisikhathi sesinqumo.!
Ungathanda yini ukuthi:  Yebo, Nkosi, Ngiyalamukela 
izwi laKho.  Yebo, Jesu, ngifuna ukulandela iqiniso 
laKho.  Yebo, Jesu, ngiyakwamukela ukuthintwa uMoya 
oyiNgcwele.  Ngizokulandela yonke indlela manje.  
Ngikhetha ukuhamba endleleni yeqiniso.!
Uma kuyisinqumo sakho leso, ungasukuma khona 
manje sithandaze?


